ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
 ………….............................. 2017 թվականի N ……….. – Ն

ՄԻՆՉԵՎ 2018 ԹՎԱԿԱՆԻ ՀՈՒՆՎԱՐԻ 1-Ը ՀԱՇՎԵՏՈՒ ԺԱՄԱՆԱԿԱՇՐՋԱՆՆԵՐԻՆ ՎԵՐԱԲԵՐՈՂ ՀԱՇՎԱՐԿՆԵՐՈՎ (ԱՅԴ ԹՎՈՒՄ՝ ՃՇՏՎԱԾ) ԱՌԱՋԱՑՈՂ ՊԱՐՏԱՎՈՐՈՒԹՅՈՒՆՆԵՐԻ ԵՎ ԴԵԲԵՏԱՅԻՆ ԳՈՒՄԱՐՆԵՐԻ ՀԱՇՎԱՌՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ
Հիմք ընդունելով Հայաստանի Հանրապետության հարկային օրենսգրքի 456-րդ հոդվածի 6-րդ մասը` Հայաստանի Հանրապետության կառավարությունը որոշում է.

1. Սահմանել մինչև 2018 թվականի հունվարի 1-ը հաշվետու ժամանակաշրջաններին վերաբերող հաշվարկներով (այդ թվում` ճշտված) առաջացող պարտավորությունների և դեբետային գումարների հաշվառման կարգը` համաձայն հավելվածի:

2. Սույն որոշումն ուժի մեջ է մտնում 2018 թվականի հունվարի 1-ից։

Հավելված
ՀՀ կառավարության 2017 թվականի
_____________ __-ի N ___-Ն որոշման 

Կ Ա Ր Գ
ՄԻՆՉԵՎ 2018 ԹՎԱԿԱՆԻ ՀՈՒՆՎԱՐԻ 1-Ը ՀԱՇՎԵՏՈՒ ԺԱՄԱՆԱԿԱՇՐՋԱՆՆԵՐԻՆ ՎԵՐԱԲԵՐՈՂ ՀԱՇՎԱՐԿՆԵՐՈՎ (ԱՅԴ ԹՎՈՒՄ՝ ՃՇՏՎԱԾ) ԱՌԱՋԱՑՈՂ ՊԱՐՏԱՎՈՐՈՒԹՅՈՒՆՆԵՐԻ ԵՎ ԴԵԲԵՏԱՅԻՆ ԳՈՒՄԱՐՆԵՐԻ ՀԱՇՎԱՌՄԱՆ

1. Սույն կարգով կարգավորվում են մինչև 2018 թվականի հունվարի 1-ը հաշվետու ժամանակաշրջաններին վերաբերող հաշվարկներով (այդ թվում` ճշտված) առաջացող պարտավորությունների և դեբետային գումարների հաշվառման հետ կապված հարաբերությունները:


2. Սույն կարգը տարածվում է Հայաստանի Հանրապետության հարկային օրենսգրքով (այսուհետ՝ Օրենսգիրք) սահմանված` հարկային մարմնի կողմից վերահսկվող եկամուտների գծով պարտավորություններին և դեբետային գումարներին համապատասխանող՝ մինչև 2018 թվականը գործող օրենսդրությամբ սահմանված` հարկային մարմնի կողմից վերահսկվող եկամուտների գծով պարտավորությունների և դեբետային գումարների հաշվառման հարցերի վրա:

3. Սույն կարգում օգտագործվող հասկացությունները կիրառվում են Հայաստանի Հանրապետության հարկային օրենսգրքով սահմանված հասկացություններին համապատասխան, բացառությամբ «գերավճար» և «գերավճարից տարբերվող գումար»  հաս​կացությունների, որոնք կիրառվում են մինչև 2018 թվականի հունվարի 1-ը գործող՝ «Հարկերի մասին» Հայաստանի Հանրապետության օրենքի N1 հավելվածի 2.1-րդ կետով տրված սահմանումներին համապատասխան:
4. 2018 թվականի հունվարի 1-ի դրությամբ առկա գերավճարը և գերավճարից տարբերվող գումարը հաշվառվում են մինչև 2018 թվականի հունվարի 1-ը գործող կարգով` գանձապետարանի կողմից վարվող պետական բյուջեի միջոցների առանձին ենթահաշիվներում: Ընդ որում, 

1)  գերավճարի կամ գերավճարից տարբերվող գումարների հաշվին հարկ վճարողի հարկային պարտավորությունների սահմանված կարգով հաշվանցումը (մարումը) իրականացվում է գերավճարի կամ գերավճարից տարբերվող գումարները հարկ վճարողի դիմումի հիման վրա միասնական հաշվում հաշվառելու (միասնական հաշվին փոխանցելու) միջոցով,

2) սույն կարգի 7-րդ կետում նշված դեբետային գումարները միասնական հաշվում չեն հաշվառվում (միասնական հաշվին չեն փոխանցվում): Այդ գումարի հաշվին հարկ վճարողի հարկային պարտավորությունների հաշվանցումը (մարումը), միասնական հաշվում առկա գումարների բացակայության դեպքում, իրականացվում է առանց այդ գումարները  միասնական հաշվում հաշվառելու (առանց միասնական հաշվին փոխանցելու), բացառությամբ սույն կետի 3-րդ ենթակետում նշված դեպքի,

3) 2018 թվականի հունվարի 21-ի դրությամբ՝ 2017 թվականի հուլիսի 1-ից մինչև դեկտեմբերի 31-ը ընկած ժամանակահատվածի հաշվետու ժամանակաշրջանների համար ներկայացվող ավելացված արժեքի հարկի հաշվարկներով առկա՝ ավելացված արժեքի հարկի դեբետային գումարները սահմանված կարգով հաշվանցվում կամ վերադարձվում են  առանց միասնական հաշվում հաշվառվելու (միասնական հաշվին չեն փոխանցվում):
5. Մինչև 2018 թվականի հունվարի 1-ը վերջին հաշվետու ժամանակաշրջանների (2017 թվականի, 2017 թվականի 4-րդ եռամսյակի կամ 2017 թվականի դեկտեմբեր ամսվա) համար 2018 թվականի հունվարի 1-ից հետո հարկ վճարողի ներկայացրած հարկային հաշվարկներով (այդ թվում` ճշտված) առաջացող հարկի (վճարի) գումարները, ավելացված արժեքի հարկի և ակցիզային հարկի դեբետային գումարները, շահութահարկի, եկամտային հարկի և ռոյալթիների կանխավճարները հաշվառվում (անձնական հաշվի քարտերում գրանցվում) են 2018 թվականի հունվարի 1-ից հետո գործող կարգով, ընդ որում՝
1) առաջացող հարկի (վճարի) գումարները և դեբետային գումարները հաշվառվում (անձնական հաշվի քարտերում գրանցվում) են 2018 թվականի հունվարի 1-ից հետո գործող կարգով` հարկային հաշվարկի (այդ թվում՝ ճշտված) ներկայացման ամսաթվով,

2) 2017 թվականի 4-րդ եռամսյակի համար ակցիզային հարկի ամսական վճարումների վերջնաժամկետը սահմանվում է 2018 թվականի հունվարի 20-ը (ներառյալ),

3) 2017 թվականի համար հարկային գործակալների ոչ ռեզիդենտի շահութահարկի ամսական վճարումների վերջնաժամկետը սահմանվում է 2018 թվականի փետրվարի 20-ը (ներառյալ),

4)  2017 թվականի համար ընտանեկան ձեռնարկատիրության սուբյեկտների եկամտային հարկի ամսական վճարումների վերջնաժամկետը սահմանվում է 2018 թվականի փետրվարի 1-ը (ներառյալ):

6. Կազմակերպությունների և անհատ ձեռնարկատերերի 2018 թվականի հունվար ամիսը ներառող հաշվետու ժամանակաշրջանի համար արտոնագրային հարկի վճարումների վերջնաժամկետը սահմանվում է մինչև 2018 թվականի հունվարի 20-ը (ներառյալ):

7. Մինչև 2018 թվականի հունվարի 1-ը վերջին հաշվետու ժամանակաշրջաններից (2017 թվականի, 2017 թվականի 4-րդ եռամսյակի կամ 2017 թվականի դեկտեմբեր ամսվա) տարբերվող` ավելի վաղ այլ հաշվետու ժամանակաշրջանների (տարի, եռամսյակ, ամիս) համար 2018 թվականի հունվարի 1-ից հետո հարկ վճարողի ներկայացրած հարկային հաշվարկներով (այդ թվում` ճշտված)՝
1) առաջացող հարկի (վճարի) գումարները և դեբետային գումարները հաշվառվում (անձնական հաշվի քարտերում գրանցվում) են մինչև  2018 թվականի հունվարի 1-ը գործող կարգով,
 2) առաջացող շահութահարկի, եկամտային հարկի և ռոյալթիների կանխավճարների գումարները հաշվարկվում (կամ վերահաշվարկվում) են և հաշվառվում (շահութահարկի, եկամտային հարկի և ռոյալթիների անձնական հաշվի քարտերում գրանցվում) են մինչև 2018 թվականի հունվարի 1-ը գործող կարգով, իսկ ռեզիդենտ և ոչ ռեզիդենտ կազմակերպությունների կողմից 2017 թվականի յուրաքանչյուր եռամսյակի համար շահութահարկի կանխավճարները այլընտրանքային եղանակով կատարելու դեպքում շահութահարկի կանխավճարները հաշվարկվում (կամ վերահաշվարկվում) են և հաշվառվում (շահութահարկի անձնական հաշվի քարտերում գրանցվում) են 2018 թվականի հունվարի 1-ից հետո գործող կարգով,

3) վերահաշվարկված մնացորդները անձնական հաշվի քարտում հաշվառվում են հաշվարկի (այդ թվում` ճշտված) ներկայացման ամսաթվով,

4) առաջացած հարկի (վճարի) գումարների նկատմամբ տույժերի հաշվարկման առումով՝
ա/ մինչև  2018 թվականի հունվարի 1-ը տույժերը հաշվարկվում են մինչև 2018 թվականի հունվարի 1-ը գործող կարգով.

բ/ 2018 թվականի հունվարի 1-ից տույժերը հաշվարկվում են Օրենսգիրքն ուժի մեջ մտնելուց հետո գործող կարգով (առկա գերավճարները հաշվի չեն առնվում).

գ/ մինչև 2018 թվականի հունվարի 1-ը սկսված և 2018 թվականի հունվարի 1-ի դրությամբ դեռևս չավարտված տույժերի հաշվարկումը 2018 թվականի հունվարի 1-ից շարունակվում է 0.075 տոկոսով՝ մինչև հաշվարկման 365-րդ օրը լրանալը:

8. Մինչև 2018 թվականի հունվարի 1-ը սկսված և չավարտված հարկային ստուգումները, հարկային ուսումնասիրությունները և հարկային վարչարարության շրջանակներում իրականացվող այլ գործողությունները շարունակվում են և դրանց արդյունքներն ամփոփվում են` հաշվի առնելով սույն կարգի դրույթները:

Հիմնավորում

«Մինչև 2018 թվականի հունվարի 1-ը հաշվետու ժամանակաշրջաններին վերաբերող հաշվարկներով (այդ թվում՝ ճշտված) առաջացող պարտավորությունների և դեբետային գումարների հաշվառման կարգը սահմանելու մասին» ՀՀ կառավարության որոշման նախագծի ընդունման

1. Իրավական ակտի անհրաժեշտությունը (նպատակը). 
Նախագիծը մշակվել է ի կա​տա​​​​րումն Հա​յաս​տա​​​նի Հանրապետության վարչապետի 2017 թվականի հունվարի 19-ի թիվ 35-Ա որոշման: Նախագծի նպատակը ՀՀ Ազգային ժողովի կողմից 2016 թվականի հոկտեմբերի 4-ին ըն​դուն​ված` Հայաստանի Հանրապետության հարկային օրենսգրքով (այսուհետ՝ Օրենսգիրք) սահմանված պահանջների ապա​​​​հովելն է:

2. Կարգավորման հարաբերությունների ներկա վիճակը և առկա խնդիրները. 
Օրենսգրքով սահմանվել են հարկային պարտավորությունների և դեբետային գումարների հաշվառման նոր մեխանիզմներ: Մասնավորապես՝ 01.01.2018թ.-ից ներդրվում է միասնական հաշվի գաղափարը, որը սկզբունքային փոփոխություն է առաջացնում հարկային պարտավորությունների և դեբետային գումարների հաշվառման ներկա գործող կարգերում: Նոր կարգին անցնելու հետ կապված անհրաժեշտ է, որ հստակ սահմանվեն մինչև 2018 թվականի հունվարի 1-ը հաշվետու ժամանակաշրջաններին վերաբերող հաշվարկներով (այդ թվում՝ ճշտված) առաջացող պարտավորությունների և դեբետային գումարների հաշվառման մեխանիզմները: 
3. Նախագծի մշակման գործընթացում ներգրավված ինստիտուտները և անձինք. 
Նա​​​խա​​​գի​ծը մշակվել է ՀՀ ԿԱ պետական եկամուտների կոմիտեի կող​մից:
4. Իրավական ակտի ընդունման արդյունքում ակնկալվող արդյունքը. 

Նախագծի ընդուն​​ման արդ​յուն​քում ակնկալվում է սահ​մանել Օրենսգրքով սահմանված մինչև 2018 թվականի հունվարի 1-ը հաշվետու ժամանակաշրջաններին վերաբերող հաշվարկներով (այդ թվում՝ ճշտված) առաջացող պարտավորությունների և դեբետային գումարների հաշվառման կարգը:

Տեղեկանք
«Մինչև 2018 թվականի հունվարի 1-ը հաշվետու ժամանակաշրջաններին վերաբերող հաշվարկներով (այդ թվում՝ ճշտված) առաջացող պարտավորությունների և դեբետային գումարների հաշվառման կարգը սահմանելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Մինչև 2018 թվականի հունվարի 1-ը հաշվետու ժամանակաշրջաններին վերաբերող հաշվարկներով (այդ թվում՝ ճշտված) առաջացող պարտավորությունների և դեբետային գումարների հաշվառման կարգը սահմանելու մասին» ՀՀ կառավարության որոշման նախագծի ընդուն​​ման առն​չությամբ այլ իրա​վա​կան ակ​տե​​րի ըն​դուն​​ման անհ​րա​ժեշ​տու​թյուն չի առա​​ջա​նում:

Տեղեկանք
«Մինչև 2018 թվականի հունվարի 1-ը հաշվետու ժամանակաշրջաններին վերաբերող հաշվարկներով (այդ թվում՝ ճշտված) առաջացող պարտավորությունների և դեբետային գումարների հաշվառման կարգը սահմանելու մասին» ՀՀ կառավարության որոշման նախագծի ընդունման կապակցությամբ պետական բյուջեի եկամուտների նվազեցման կամ ծախսերի ավելացման մասին
«Մինչև 2018 թվականի հունվարի 1-ը հաշվետու ժամանակաշրջաններին վերաբերող հաշվարկներով (այդ թվում՝ ճշտված) առաջացող պարտավորությունների և դեբետային գումարների հաշվառման կարգը սահմանելու մասին» ՀՀ կառավարության որոշման նախագծի ընդուն​​մամբ պե​տական բյուջեի եկա​​մուտ​ների նվա​զե​​ցում կամ ծախ​​​սերի ավելա​ցում տեղի չի ունե​նա:

ԱՄՓՈՓԱԹԵՐԹ

«Մինչև 2018 թվականի հունվարի 1-ը հաշվետու ժամանակաշրջաններին վերաբերող հաշվարկներով (այդ թվում՝ ճշտված) առաջացող պարտավորությունների և դեբետային գումարների հաշվառման կարգը սահմանելու մասին» ՀՀ կառավարության որոշման նախագծի վերաբերյալ ներկայացված առաջարկությունների

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության  բովանդակությունը
	Կատարված

փոփոխությունները

	ՀՀ ֆինանսների նախարարություն

14.08.2017թ. 

	1. Նախագծի 1-ին կետով սահմանվող կարգի 2-րդ կետում «հարկերին (վճարներին) և հարկային մարմնի կողմից վերահսկվող Հայաստանի Հանրապետության պետական բյուջեի այլ պարտավորություններին» բառերը փոխարինել «հարկային մարմնի կողմից վերահսկվող հարկային պարտավորություններին» բառերով՝ հաշվի առնելով այն հանգամանքը, որ ՀՀ հարկային օրենսգրքի 43-րդ հոդվածի 1-ին մասի համաձայն, «հարկային պար​տա​վորու​թյուն» հասկացությունը արդեն իսկ իր մեջ ներառում է հարկերի և վճարների գծով պար​տա​​​​վորությունները, ինչպես նաև հարկային մարմնի կողմից վերահսկվող ՀՀ պետական բյուջեի նկատմամբ հարկ վճարողի այլ պարտավորությունները:

Միաժամանակ առաջարկում ենք նույն կետում «պետա​​​կան բյուջեի» բառերից հետո լրացնել «հարկ վճարողի» բառերով:
	1. Ընդունվել է 1-ին մասը, «հարկերին (վճարներին) և հարկային մարմնի կողմից վերահսկվող Հայաստանի Հանրապետության պետական բյուջեի այլ պարտավորություններին» բառերը փոխարինվել են «հարկային մարմնի կողմից վերահսկվող եկամուների գծով պարտավորություններին» բառերով, որը համապատասխանում է ՀՀ հարկային օրենսգրքում օգտագործվող հասկացությանը: Ինչ վերաբերում է «պետա​​​կան բյուջեի» բառերից հետո լրացնել «հարկ վճարողի» բառերով առաջարկությանը, վերը նշված առաջարկության ընդունման հետ կապված` կարգի 2-րդ կետից հանվել են «պետա​​​կան բյուջեի» բառերը:

	
	2. Նախագծի 1-ին կետով սահմանվող կարգի 3-րդ կետի համաձայն, նույն կարգում օգտա​​գոր​ծ​վող հասկացությունները կիրառվում են Հայաստանի Հանրապետության հար​կային օրեն​ս​գրքով սահմանված հասկացություններին համապատասխան:


Վերոգրյալի կապակցությամբ հայտնում ենք, որ նախագծի 1-ին կետով սահմանվող կարգում օգտագործվում են հասկացություններ, որոնք ՀՀ հարկային օրենսգրքով սահ​ման​ված չեն, մասնավորապես խոսքը վերաբերում է «գերավճար», «նվազագույն շահութահարկ» հաս​կացություններին: Այս առումով, առաջարկում ենք նախագծի 1-ին կետով սահմանվող կարգի 3-րդ կետում կատարել համապատասխան փոփոխություններ:
	2. Ընդունվել է, նախագծի 1-ին կետով սահմանվող կարգի 3-րդ կետը լրացվել է հետևյալ բառերով` «գերավճար» և «նվազագույն շահութահարկ» հաս​կացությունները կիրառվում են մինչև Հայաստանի Հանրապետության հարկային օրենսգիրքն ուժի մեջ մտնելը գործող Հայաստանի Հանրապետության օրենսդրությամբ սահմանված հասկացություններին համապատասխան»:



	
	3. Նախագծի 1-ին կետով սահմանվող կարգի 4-րդ կետի 1-ին ենթակետի համաձայն, առկա գերավճարները հաշվառվում են մինչև 2018 թվականի հունվարի 1-ը գործող կարգով գանձապետարանի կողմից վարվող պետական բյուջեի միջոցների առանձին ենթահաշվում և դրանց վերադարձն իրականացվում է 2018 թվականի հունվարի 1-ից հետո գործող կարգով:


Վերոգրյալի կապակցությամբ հայտնում ենք, որ առկա գերավճարների հաշվառում պետա​կան բյուջեի միջոցների առանձին ենթահաշվում գանձապետարանի կողմից չի իրա​կա​նացվում: Հայտնում ենք նաև, որ 2018 թվականի հունվարի 1-ից հետո գերավճարների վերա​դարձի իրականացման հարցին կարող ենք անդրադառնալ վերոգրյալ ենթակետում նշված գործող կարգի առկայության դեպքում: 
	3. Չի ընդունվել: Նախագծի 1-ին կետով սահմանվող կարգի 4-րդ կետը համապատասխանում է ՀՀ հարկային օրենսգրքի 456-րդ հոդվածի 1-ին մասին: Ընդ որում, գերավճարները հաշվառվում են մինչև 2018 թվականի հունվարի 1-ը գործող կարգով, իսկ գանձապետարանի կողմից վարվող պետական բյուջեի միջոցների առանձին ենթահաշվում հաշվառվելու են 01.01.2018թ.-ից սկսած:
2018 թվականի հունվարի 1-ից հետո գերավճարների վերա​դարձման կարգը սահմանվելու է ՀՀ ԿԱ ՊԵԿ նախագահի հրամանով (նախագիծն արդեն իսկ մշակվել և ներկայացվել է շահագրգիռ ստորաբաժանումների կարծիքներին) և գործելու է 01.01.2018թ.-ից:

	
	4. Նախագծի 1-ին կետով սահմանվող կարգի 4-րդ կետի 2-րդ ենթակետի համա​ձայն, ռեզիդենտ կազմակերպություններն ազատվում են նվազագույն շահութահարկի հաշ​վար​կ​ված և չվճարված գումարների, ինչպես նաև սահմանված տույժերի վճարման պար​տա​վո​րութ​​յունից, իսկ 2018 թվականի հունվարի 1-ից հետո սահմանված կարգով իրակա​նաց​վող ստուգման (կամ վերստուգման) արդյունքներով նվազագույն շահութահարկի գումար​ների գծով հարկային պարտավորություններ չեն առաջադրվում: 2018 թվականի հունվարի 1-ից հետո մինչև 2018 թվականի հունվարի 1-ն ընկած յուրաքանչյուր հաշվետու ժամա​նա​կա​շրջանի համար մեկից ավելի ակցիզային հարկի ճշտված հաշվարկ ներկայացնելու դեպքում «Ակցիզային հարկի մասին» Հայաստանի Հանրապետության օրենքի 10-րդ հոդվածի 3-րդ մասով սահմանված տուգանքը չի կիրառվում:

Վերոգրյալի կապակցությամբ գտնում ենք, որ նախագծի 1-ին կետով սահմանվող կարգի 4-րդ կետի 2-րդ ենթակետում և 8-րդ կետում խոսքը պար​տա​վորությունների բացա​կա​​յության մասին է, ինչը, ըստ էության, նախագծով սահմանված կարգի կարգավորման առար​​կան չի հանդիսանում և նմա​նատիպ դրույթներով կարգը ծանրաբեռնելը նպատա​կա​հար​մար չէ:


Հաշվի առնելով վերոգրյալը, ինչպես նաև այն հանգամանքը, որ նախագծի 1-ին կետով սահմանվող կարգի 4-րդ կետի 2-րդ ենթակետով և 8-րդ կետով սահմանված դրույթները նույն բովան​դա​կությամբ սահմանված են նաև ՀՀ հարկային օրենսգրքում՝ առաջարկում ենք դրանք հանել կարգից:


	4. Ընդունվել է, հանվել են նախագծի 1-ին կետով սահմանվող կարգի 4-րդ կետի 2-րդ ենթակետը և 8-րդ կետը:

	
	5. Նախագծի 1-ին կետով սահմանվող կարգի 4-րդ կետի 3-րդ ենթակետով սահ​ման​ված՝ նվազագույն շահութահարկին վերաբերող դրույթների հետ կապված հայտնում ենք, որ մինչև 2017 թվականի հունվարի 1-ը կատարված և մինչև 2017 թվականի հունվարի 1-ը ներա​ռող հաշվետու ժամանակաշրջանների արդյունքներով չհաշվանցված նվազագույն շահութահարկի գումարները ըստ էության անտեսվելու են: Բացի այդ, նշյալ դրույթը արդեն իսկ սահմանված է ՀՀ հարկային օրենսգրքի 451-րդ հոդվածի 7-րդ մասով:

Հաշվի առնելով վերոգրյալը՝ կարծում ենք, որ կարգով պետք է կարգավորվեն 2018 թվա​​​կանի հունվարի 1-ից հետո ներկայացված՝ նախորդ հաշվետու ժամանակաշրջաններին (օրինակ՝ 2016թ.) վերաբերող  շահութահարկի ճշտված հաշվարկներով առաջացող շահու​թա​​հարկի գումարի փոփոխության հետևանքով նվազագույն շահութահարկի գումարի փո​փո​խությունների հաշվառման հետ կապված հարա​բե​րությունները:   


	5. Նախագծի 1-ին կետով սահմանվող կարգի 4-րդ կետի 3-րդ ենթակետը հանվել է: Ինչ վերաբերում է 2018 թվա​​​կանի հունվարի 1-ից հետո ներկայացված՝ նախորդ հաշվետու ժամանակաշրջաններին (օրինակ՝ 2016թ.) վերաբերող  շահութահարկի ճշտված հաշվարկներով առաջացող շահու​թա​​հարկի գումարի փոփոխության հետևանքով նվազագույն շահութահարկի գումարի փո​փո​խությունների հաշվառման հետ կապված հարա​բե​րություններ, ապա դա կարգավորված է ՀՀ հարկային օրենսգրքի 451-րդ հոդվածի 7-րդ մասով:



	
	6. Նախագծի 1-ին կետով սահմանվող կարգի 7-րդ կետի 4-րդ ենթակետի «բ» պար​բե​րութ​​յան համաձայն, 2018 թվականի հունվարի 1-ից տույժերը հաշվարկվում են Օրենսգիրքն ուժի մեջ մտնելուց հետո գործող կարգով (առկա գերավճարները հաշվի չեն առնվում): Նույն ենթակետի «գ» պար​բե​րութ​​յան համաձայն, մինչև 2018 թվականի հունվարի 1-ը սկսված և 2018 թվականի հունվարի 1-ի դրությամբ դեռևս չավարտված տույժերի հաշվարկումը 2018 թվականի հունվարի 1-ից շարունակվում է 0.075 տոկոսով՝ մինչև հաշվարկման 365-րդ օրը լրանալը: 

Վերոգրյալի կապակցությամբ հայտնում ենք, որ վերոնշյալ երկու պարբերությամբ, ըստ էության, սահմանված են 2018 թվականի հունվարի 1-ից հետո տույժերի հաշվարկման առանձ​նա​հատկություննները:

Հաշվի առնելով վերոգրյալը՝ առաջարկում ենք նախագծի 1-ին կետով սահմանվող կարգի 7-րդ կետի 4-րդ ենթակետի «գ» պար​բե​րութ​​յունում «լրանալը» բառից հետո լրացնել «(առկա գերավճարները հաշվի չեն առնվում)» բառերով, իսկ նույն կետի «բ» պար​բե​րութ​​յունը հանել կարգից:
	6.Չի ընդունվել, քանի որ նախագծի 1-ին կետով սահմանվող կարգի 7-րդ կետի 4-րդ ենթակետի «բ» և «գ» պար​բե​րութ​​յուններն ըստ էության միմյանցից տարբերվող իրավիճակներ են կարգավորում և դրանց միավորման արդյունքում կարգավորման առարկա հանդիսացող հարցերն ամբողջությամբ չեն կարգավորվի: 

	ՀՀ տնտեսական զարգացման և ներդրումների նախարարություն

02.06.2017թ. 

 N 05/10.4/5405-17
	ՀՀ հարկային օրենսգրքով սահմանված է, ինչպես նաև Նախագծով նախատեսվում է սահմանել դրույթ, համաձայն որի նվազագույն շահույթահարկի գումարները պետք է հաշվանցվեն մինչև 2017 թվականի հունվարի 1-ը ընկած հաշվետու ժամանակաշրջաններին վերաբերող փաստացի շահութահարկի գումարներից:

Այս համատեքստում հարկ է նշել, որ 24.05.2017թ-ին «Հայաստանի գործարար միջավայրի բարելավման 2017 թվականի միջոցառումների ծրագրին հավանություն տալու մասին» ՀՀ կառավարության որոշման նախագծի (այսուհետ` Ծրագրի նախագիծ) քննարկման ընթացքում  ՀՀ վարչապետը (24.05.2017թ. N02/23.20/12219-17) հանձնարարել է Ծրագրի նախագիծը քննարկել գործարար համայնքի հետ: Գործարար համայնքի հետ քննարկման ժամանակ, վերջինիս ներկայացուցիչների կողմից որպես կարևորագույն խնդիրներից մեկը նշվել է նվազագույն շահութահարկի հաշվանցման ժամանակաշրջանի սահմանափակումը:

Հաշվի առնելով վերոգրյալը` առաջարկում ենք, քննարկման առարկա դարձնել նվազագույն շահութահարկի հաշվանցման ժամկետի սահմանափակման վերաբերյալ դրույթի փոփոխությունը:
	Նախագծով սահմանված դրույթը համապատասխանում է ՀՀ հարկային օրենսգրքով սահմանված պահանջներին: Նախագծում նշված դրույթը կարող է փոփոխվել միայն ՀՀ հարկային օրենսգրքի համապատասխան դրույթի փոփոխությունից հետո:

	ՀՀ արդարադատության նախարարություն

28.09.2017թ. 

 N01/17106-17
	Որոշման նախագծի 1-ին կետով սահմանվող կարգի 3-րդ կետի համաձայն` «գերավճար» և «նվազագույն շահութահարկ» հասկացությունները կիրառվում են մինչև Հայաստանի Հանրապետության հարկային օրենսգիրքն ուժի մեջ մտնելը գործող Հայաստանի Հանրապետության օրենսդրությամբ սահմանված հասկացություններին համապատասխան: Նկատի ունենալով «Իրավական ակտերի մասին» ՀՀ օրենքի 43-րդ հոդվածի պահանջները` գտնում ենք, որ նշված կետում պետք է հստակեցվի` կոնկրետ ինչ իրավական ակտերով սահմանված հասկացությունների մասին է խոսքը, կամ նշված եզրույթների հասկացությունները պետք է սահմանվեն սույն կարգով:
	Ընդունվել է, նշված եզրույթների հասկացությունները սահմանվել են սույն կարգով:

